ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՓԵՏՐՎԱՐԻ 4-Ի N 141-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 
	1. ՀՀ ներքին գործերի նախարություն
	16.06.2023 
43/21/74926-23

	Ի պատասխան Ձեր 08.06.2023թ. թիվ ՆՄ/ԱԳ-1-3/14320-2023 գրության՝ ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2021 թվականի փետրվարի 4-ի N 141-Ն որոշման մեջ լրացում կատարելու մասին» Կառավարության որոշման նախագիծը, որի վերաբերյալ առարկություններ և առաջարկություններ չկան։
	Ընդունվել է ի գիտություն։

	2. Ազգային անվտանգության ծառայություն
	16.06.2023 
11/909

	«Հայաստանի Հանրապետության կառավարության 2021 թվականի փետրվարի 4-ի N 141-Ն որոշման մեջ լրացում կատարելու մասին» Կառավարության որոշման նախագծի վերաբերյալ առաջարկություններ չկան։
	Ընդունվել է ի գիտություն։

	3. Պաշտպանության նախարարություն
	15.06.2023
ՊՆ/510/3302-2023

	2023 թվականի հունիսի 8-ի Ձեր N ՆՄ/ԱԳ-1-3/14320-2023 գրության առնչությամբ հայտնում եմ, որ «Հայաստանի Հանրապետության կառավարության 2021 թվականի փետրվարի 4-ի N 141-Ն որոշման մեջ լրացում կատարելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն։

	Հայտնում եմ նաև, որ օրենքով սահմանված կարգով մարտական գործողությունների մասնակցի կարգավիճակ ստացած և զինվորական կենսաթոշակի իրավունք չունեցող կամ զինծառայող չհանդիսացող անձանց թիվը կազմում է շուրջ 5000:
	Ընդունվել է ի գիտություն։ 

	4. Ֆինանսների նախարարություն
	28.06.2023
01/34-2/12308-2023

	Ուսումնասիրելով Ձեր 08.06.2023թ. NՆՄ/ԱԳ-1-3/14320-2023 գրությամբ ներկայացված «Հայաստանի Հանրապետության կառավարության 2021 թվականի փետրվարի 4-ի N 141-Ն որոշման մեջ լրացում կատարելու մասին» ՀՀ կառավարության որոշման նախագիծը (այսուհետ՝ Նախագիծ), հայտնում ենք հետևյալը․
ՀՀ կառավարության 04.02.2021թ.-ի N 141-Ն որոշմամբ (այսուհետ՝ Որոշում) հաստատվել է զինծառայողների և նրանց ընտանիքների անդամների ամենամսյա պարգևավճարի չափերը, պարգևավճար նշանակելու և վճարելու կարգը, ինչպես նաև սահմանվել է պարգևավճար նշանակելու համար անհրաժեշտ փաստաթղթերի ցանկը։ 
Նախագծի ընդունումը նպատակ ունի կատարել լրացումներ՝ այն համապատասխանեցնելով «Զինվորական ծառայության և զինծառայողի կարգավիճակի մասին» ՀՕ-126-Ն օրենքին, մասնավորապես․
Նախագծով առաջարկվում է Որոշման հավելվածում կատարել լրացում, ըստ որի՝ պարգևավճարի իրավունք ունեն աշխատանքային կենսաթոշակ կամ ծերության նպաստ կամ հաշմանդամության նպաստ կամ կերակրողին կորցնելու դեպքում նպաստ ստանալու իրավունք ունեցող հետևյալ կատեգորիաների անձինք`
1. Հայաստանի Հանրապետության պաշտպանության մարտական գործողությունների մասնակիցները՝ 5000 դրամ, 
2.  «Մարտական խաչ» շքանշանով պարգևատրված անձինք՝ 15000 դրամ։ 
Միաժամանակ, Նախագծի հիմնավորման մեջ նշվում է, որ որոշման ընդունմամբ ՀՀ 2023թ․ պետական բյուջեով նախատեսված ծախսերը կավելանան, իսկ լրացուցիչ ծախսերի գնահատականը հնարավոր կլինի տալ համապատասխան մարմիններից ստացված տեղեկությունների հիման վրա։
Հաշվի առնելով, որ 2023թ. պետական բյուջեով և 2024-2026թթ. ՄԺԾԾ արդեն իսկ քննարկված և հաստատված բյուջետային հատկացումների չափաքանակներում, Նախագծով առաջարկվող փոփոխությունների արդյունքում պահանջվող միջոցները նախատեսված չեն և ներկայացված Նախագծի փաթեթում բացակայում են առնվազն միջնաժամկետ հատվածում ՀՀ պետական բյուջեի վրա Նախագծի ֆինանսական ազդեցության գնահատականները՝ ուստի Նախագծի նման տեսքով հետագա շրջանառմանը և հաստատմանը կողմ չենք, որից ելնելով առաջարկում ենք.
	 

	ա) համագործակցելով ՀՀ պաշտպանության նախարարության հետ՝ հստակ գնահատել «Զինվորական ծառայության և զինծառայողի կարգավիճակի մասին» ՀՕ-126-Ն օրենքի փոփոխությամբ պայմանավորված շահառուների նոր խմբի թվաքանակը,
բ) վերջիններիս վերաբերյալ տվյալները համադրել կենսաթոշակի և նպաստների համակարգում առկա տեղեկատվության հետ՝ պարզելու համար յուրաքանչյուր շահառուի ներկայիս կարգավիճակը,
գ) պարզաբանել Նախագծով առաջարկվող ամենամսյա պարգևավճարների չափերի ընտրության սկզբունքը և հնարավոր այլընտրանքները,
դ) տրամադրել տեղեկատվություն՝ առնվազն միջնաժամկետ հատվածում ՀՀ պետական բյուջեի վրա Նախագծի հնարավոր ազդեցության վերաբերյալ:
Ելնելով վերոգրյալից հայտնում ենք, որ ներկայացված Նախագծի վերաբերյալ վերջնական դիրքորոշում կարող ենք տրամադրել վերը թվարկված դիտարկումների գծով պահանջվող տեղեկատվության առկայության պարագայում:
	Ընդունվել է ի գիտություն։
Հիմք ընդունելով Պաշտպանության նախարարությունից ստացված տեղեկատվությունը, լրամշակվել է Նախագծի հիմնավորումը, մասնավորապես Նախագծի ընդունմամբ պայմանավորմած՝ ՀՀ 2023 թվականի պետական բյուջեում ծախսերի ավելացման մասով։ Նախագիծը  լրամշակված հիմնավորմամբ կրկին ուղարկվել է Ֆինանսների նախարարություն՝ կարծիքի։ 

	5. Ֆինանսների նախարարություն
	13.07.2023
01/34-2/13470-2023

	Ուսումնասիրելով Ձեր 28.06.2023թ. NՆՄ/ԱԳ-1-3/16249-2023 գրությամբ ներկայացված «Հայաստանի Հանրապետության կառավարության 2021 թվականի փետրվարի 4-ի N 141-Ն որոշման մեջ լրացում կատարելու մասին» ՀՀ կառավարության որոշման նախագիծը (այսուհետ՝ Նախագիծ), հայտնում ենք հետևյալը․
ՀՀ կառավարության 04.02.2021թ.-ի N 141-Ն որոշմամբ (այսուհետ՝ Որոշում) հաստատվել է զինծառայողների և նրանց ընտանիքների անդամների ամենամսյա պարգևավճարի չափերը, պարգևավճար նշանակելու և վճարելու կարգը, ինչպես նաև սահմանվել է պարգևավճար նշանակելու համար անհրաժեշտ փաստաթղթերի ցանկը։ 
Նախագծի ընդունումը նպատակ ունի կատարել լրացումներ՝ այն համապատասխանեցնելով «Զինվորական ծառայության և զինծառայողի կարգավիճակի մասին» ՀՕ-126-Ն օրենքին, մասնավորապես․
Նախագծով առաջարկվում է Որոշման հավելվածում կատարել լրացում, ըստ որի՝ պարգևավճարի իրավունք ունեն աշխատանքային կենսաթոշակ կամ ծերության նպաստ կամ հաշմանդամության նպաստ կամ կերակրողին կորցնելու դեպքում նպաստ ստանալու իրավունք ունեցող հետևյալ կատեգորիաների անձինք`
3. Հայաստանի Հանրապետության պաշտպանության մարտական գործողությունների մասնակիցները՝ 5000 դրամ, 
4.  «Մարտական խաչ» շքանշանով պարգևատրված անձինք՝ 15000 դրամ։ 
Ըստ Նախագծի հիմնավորման՝ որոշման այս լրացումը ՀՀ 2023 թվականի պետական բյուջեից կպահանջվի առավելագույնը շուրջ 175 մլն դրամ (5000 (անձանց թիվ) x 5000 (դրամ)x 7(ամիս)) լրացուցիչ ծախս։ 
Միաժամանակ, մինչ այժմ Աշխատանքի և սոցիալական հարցերի նախարարություն է դիմել «Մարտական խաչ» շքանշանով պարգևատրված, զինվորական կենսաթոշակի իրավունք չունեցող 1 անձ։ Այս դեպքում 2023 թվականին ծախսը կկազմի տարեկան շուրջ 105.000 դրամ (15000 (դրամ)x 7 (ամիս))։ 
	





	Ելնելով վերոգրյալից՝ հայտնում ենք, որ Նախագծի ընդունմանը բովանդակային առումով դեմ չենք, սակայն անհրաժեշտ է նշել, որ լրացուցիչ ծախսերը առաջ են գալու ոչ միայն 2023, այլ նաև հաջորդ տարիների համար, որը բյուջետավորված չի և հետևաբար հայտնի չի այդ ծախսերի ֆինանսավորման աղբյուրը: Հաշվի առնելով պահուստային ֆոնդի սահմանափակումը, անհրաժեշտ է նախ հստակեցնել, թե ի՞նչ միջոցների հաշվին է իրականացվելու այդ ծախսերը 2023թ և ՄԺԾԾ ժամանակահատվածում:
	Ընդունվել է ի գիտություն։
Հարկ է նկատի ունենալ, որ նախագծի ընդունումն ուղղակիորեն ապահովում է ««Զինվորական ծառայության և զինծառայողի կարգավիճակի մասին» օրենքում  փոփոխություններ և լրացումներ կատարելու մասին» 2023 թվականի ապրիլի 13-ի ՀՕ-126-Ն օրենքի կիրարկումը և պարգևավճար նշանակելն և վճարելը օրենքի պահանջն է։
Նախագիծն ընդունվելու դեպքում 2024 թվականի բյուջետային հայտը ներկայացնելիս հաշվի կառնվի դրա ֆինանսական ազդեցությունը։  
Գումարները վճարվելու են 1005 ծրագրի 12001 միջոցառման գծով նախատեսված միջոցների հաշվին։ ՀՀ 2023 թվականի պետական բյուջի 1-ին կիսամյակի կատարողականի նախնական արդյունքներով ծրագիրը կատարվել է 98.3%-ով, իսկ մնացորդը կազմում է 79.4 մլն դրամ, ինչը կարծում ենք՝ բավարար է առնվազն 3-րդ եռամսյակում խնդրո առարկա պարգևավճարը ֆինանսավորելու համար։

	5. Արդարադատության նախարարություն
	11.07.2023
/27.4/32488-2023

	«Հայաստանի Հանրապետության կառավարության 2021 թվականի փետրվարի 4-ի N 141-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.	 
	

	1. Նախագիծը անհրաժեշտ է համաձայնեցնել ՀՀ ֆինանսների նախարարության հետ՝ նկատի ունենալով այն հանգամանքը, որ Նախագծի ընդունման դեպքում ՀՀ 2023 թվականի պետական բյուջեում եկամուտները չեն փոխվի, իսկ ծախսերը կավելանան:
	Ընդունվել է ի գիտություն։
Պաշտպանության նախարարությունից ստացված տեղեկատվության հիման վրա լրամշակվել է Նախագծի հիմնավորումն և այն ուղարկվել է Ֆինանսների նախարարություն՝ կարծիքի։

	2. Նախագծին կից ներկայացված «ՏԵՂԵԿԱՆՔ»-ի վերնագիրը անհրաժեշտ է փոխարինել «ՀԻՄՆԱՎՈՐՈՒՄ» բառով՝ նկատի ունենալով «Նորմատիվ իրավական ակտերի մասին» օրենքի 6-րդ հոդվածի 4-րդ մասը, ըստ որի՝ «Նորմատիվ իրավական ակտի նախագիծը հիմնավորման հետ մեկտեղ փորձաքննության են ուղարկում համապատասխան ակտն ընդունելու իրավասություն ունեցող մարմինը կամ Կառավարության անդամը, ինչպես նաև Կառավարությանը և վարչապետին ենթակա մարմինները:»:
	Առաջարկությունն ընդունվել է։ 

	Նախագիծը ներկայացվել է հանրային քննարկման։ 
	



